
 
 

ᑐᓴᒐᒃᓴᓕᐊᖅ ᓄᓇᕗᒻᒥ ᐱᓕᕆᔩᑦ ᐃᖃᓇᐃᔭᖅᑏᑦ ᔪᓐᓂᐊᓐᖏᓐᓄᑦ ᑲᑐᔾᔨᖃᑎᒌᖏᓐᓄᑦ ᐃᓚᒋᔭᐅᔪᑦ 

ᐱᔾᔪᑎᓕᒃ: ᓄᓇᖓᓂ ᐃᖃᓗᐃᑦ ᐊᖏᖃᑎᒌᒐᓱᐊᖅᑎᖏᑦ – ᐊᖏᖃᑎᒌᒐᓱᐊᕐᕕᒋᕙᒃᑕᖏᓐᓄᑦ 

ᓵᖓᓗᑎᒃ ᐅᑎᕐᓂᐊᓕᖅᑐᑦ ᐱᓇᓱᐊᕈᓯᖓᓂ ᓯᑎᐱᕆ 10, 2017 

2017-07-18 

ᐊᖏᖃᑎᒌᒐᓱᐊᕈᑎᓄᑦ  ᐱᔾᔪᑎᖃᖅᑐᓂᒃ ᓄᑖᓂᒃ ᑐᓴᒐᒃᓴᐃᑦ 

ᐅᑯᓄᖓ ᑐᕋᖓᔪᑦ: ᓄᓇᕗᒻᒥ ᐱᓕᕆᔩᓪᓗ ᐃᖃᓇᐃᔭᖅᑏᓪᓗ ᔫᓐᓂᐊᖏᓐᓄᑦ ᑲᑐᔾᔨᖃᑎᒌᖕᓄᑦ 

ᐃᓚᒋᐅᔪᑦ (NEU-ᑯᑦ)/ᐃᓄᓕᒫᖅᓯᐅᑎᓂᒡᓗ ᐱᔨᑦᑎᕋᐃᔩᑦ ᑲᑐᔾᔨᖃᑎᒋᖏᑦ ᑲᓇᑕᒥ ᐃᓚᒋᐅᔪᑦ (PSAC-

ᑯᑦ) 

(ᓄᓇᓕᖕᓂ ᑲᑐᔾᔨᖃᑎᒋᖏᑦ ᓈᓴᐅᑎᓕᒃ 6): 

ᔪᓚᐃ 18, 2017 – ᐊᒥᓱᒐᓴᖕᓂᒃ ᐊᖏᖃᑎᒌᒍᑎᒃᓴᓕᐅᕋᓱᐊᖅᓱᑎᒃ ᓄᓇᖓᓂ ᐃᖃᓗᖕᓂ 

ᐊᕐᕋᓂᐅᓚᐅᖅᑐᒥᒃ, ᐊᖏᖃᑎᒌᒐᓱᐊᖅᑎᒋᔭᓯ ᐱᓕᕆᔨᐅᔪᑦ ᑐᑭᑖᓕᓚᐅᖅᐳᑦ ᔫᓐ 2016-ᖑᑎᓪᓗᒍ, 

ᓯᕗᕙᕆᐊᕈᓐᓇᐃᓕᓯᒪᓂᖏᓐᓂᒃ ᐱᓕᕆᑎᑦᑎᖏᔭᖏᓐᓂᒃ. ᑲᑐᔾᔨᖃᑎᒌᒃᓯ ᔪᓐᓂᐊᓐᒋᔭᓯ ᑎᑎᖃᓂᒃ 

ᑐᓂᓯᓯᒪᓕᖅᑐᑦ ᐋᖀᖃᑎᒌᒐᓱᐊᕈᒪᓂᕐᒥᓄᑦ ᐅᑎᕐᓂᐊᓕᖅᓱᑎᒃ ᐊᖏᖃᑎᒌᒑᓱᐊᕐᕕᒋᕙᒃᑕᖏᓐᓄᑦ 

ᓵᖓᓗᑎᒃ ᐅᑎᕐᓂᐊᓕᖅᑐᑦ ᐱᓇᓱᐊᕈᓯᖓᓂ ᓯᑎᐱᕆ 10-ᖑᓕᖅᐸᑦ.  

ᓂᕆᐅᒋᓕᖅᑕᕗᑦ ᓄᑖᓂᒃ ᐱᓕᕆᔨᓕᒫᓄᑦ ᐊᖏᕈᑎᒃᓴᖃᕈᓐᓇᖅᓯᓂᐊᕐᓂᖅ ᐃᑲᔪᖅᑎᖃᕐᓗᑎᒃ ᑲᓇᑕᒥᒃ 

ᐋᖀᖃᑎᒌᒐᓱᐊᖅᑎᐅᓂᐊᖅᑐᒥᒃ. 

ᐱᓇᓱᒍᑎᖃᖅᐳᒍᑦ ᑕᒪᒃᑯᓂᖓ ᑕᐃᒪᖓᑦ ᐊᖏᖃᑎᒌᒐᓱᐊᖅᐸᖕᓂᖅ ᐱᑦᑎᐊᕐᓗᑕ 

ᐱᓕᕆᐊᕆᑦᑎᐊᕋᓱᐊᖅᓱᒋᑦ, ᑐᑭᓕᐅᑦᑎᐊᑐᐃᓐᓇᖅᑐᓂᒃ ᐱᐅᓯᖃᓱᐊᖅᐸᖕᓂᖅ ᑕᒪᐃᓐᓂᑦ ᐱᓕᕆᔨᐅᔪᓄᑦ 

ᒪᓕᒃᑕᐅᓂᐊᖅᑐᓂᒃ ᐊᖏᕈᑎᒃᓴᖃᕈᒪᓂᖅ - ᐃᓚᖃᓲᖑᔪᓂᒃ ᖃᓄᐃᓕᖓᓪᓚᕆᖕᓂᖏᓐᓂᒃ 

ᐱᔾᔪᑎᖃᖅᑐᓂᒃ ᑮᓈᐅᔭᓕᐅᕈᑕᐅᔪᓂᒃ ᐊᑭᑦᑐᕆᐊᖅᑎᑦᑎᖃᑦᑕᕆᐊᖃᕐᓂᖅ, ᐃᓕᑕᕆᔭᐅᓯᒪᓪᓗᑎᒃ 

ᑕᐃᒪᖓᑦ ᐊᑭᑦᑐᖅᐸᓪᓕᐊᑐᐃᓇᕐᓂᖏᓐᓂᒃ ᐱᖁᑎᓪᓗ ᐃᓄᔾᔪᑎᒃᓴᐃᓗᑦ ᐱᑕᖃᕆᐊᖃᓱᖑᔪᑦ 

ᓂᐅᕕᐊᒃᓴᐃᑦ ᑲᓇᑕᒥ ᓄᓇᓕᖕᓂ ᐊᑭᑐᓂᖅᐹᑦᑎᐊᖑᔪᒥ ᓄᓇᓕᒋᔭᐅᔪᒥ.  

ᐅᒡᒍᐊᕐᓇᖅᐳᖅ ᑕᐃᒪ ᐱᓕᕆᑎᑦᑎᔨᐅᔪᖅ ᐃᓚᒋᔭᐅᔪᒪᓯᒪᓐᖏᒪᑦ ᖃᓄᐃᓕᐅᕈᑎᖃᕈᒪᓂᖅ 

ᐃᓱᒪᓘᑎᒋᔭᑦᑎᓐᓂᒃ, ᑭᓯᐊᓂ ᐱᐅᓯᖃᖁᔨᓪᓗᑎᒃ ᐱᓇᓱᒃᑲᓐᓂᖁᔨᖏᓐᓂᕐᒥᒃ ᐊᒻᒪᓗ ᐲᔭᐃᔪᒪᓕᕐᓂᖅ 

ᐃᑲᔫᓯᐊᖅᑖᕆᕙᒃᑕᑐᖃᕆᔭᑦᑎᓐᓂᒃ. 

ᐃᓚᒋᔭᐅᔪᑦ ᓄᓇᕗᒻᒥ ᐱᓕᕆᔨᓄᑦ ᐃᖃᓇᐃᔭᖅᑎᓄ ᔫᓐᓂᐊᓐᑯᑦ ᑲᑐᔾᔨᖃᑎᒌᖏᓐᓄᑦ NEU-

ᑯᑦ/ᐃᓄᓕᒫᖅᓯᐅᑎᓂᒡᓗ ᐱᔨᑦᑎᕋᐃᔩᑦ ᑲᑐᔾᔨᖃᑎᒋᖏᑦ ᑲᓇᑕᒥ ᐃᓚᒋᔭᐅᔪᑦ PSAC-ᑯᓐᓄᑦ 

ᐱᓕᕆᔨᐅᕙᒃᑐᑦ ᓄᓇᓕᖓᓂ ᐃᖃᓗᐃᑦ ᐊᑐᐃᓐᓇᕈᐃᔨᐅᕙᖕᒪᑕ ᐊᑑᑎᖃᒻᒪᕆᒃᑐᓂᒃ ᐃᓄᓕᒫᖅᓯᐅᑎᓂᒃ 

ᐱᔨᑦᑎᕋᐅᑎᓂᒃ ᓱᑲᓕᔪᐊᓗᖕᒥᒃ ᐱᕈᖅᐸᓪᓕᐊᔪᒻᒪᕆᐊᓗᖕᒥ ᓄᓇᓕᖕᒥ. ᐃᓕᑕᖅᓯᓯᒪᔪᒍᑦ ᓄᓇᖓᓂ 

ᐊᒃᓱᕈᕐᓇᕈᑎᖃᕐᒪᑕ, ᑭᓯᐊᓂ ᐅᒃᐱᕆᖏᓐᓇᑎᒍᑦ ᑕᒪᒃᑯᐊ ᐊᑲᐅᖏᓕᐅᕈᑕᐅᓂᖏᓐᓂᒃ 



 
ᐱᔾᔪᑕᐅᔭᕆᐊᖃᖏᔅᓱᑎᒡᓗ ᐊᖅᓵᖅᓯᕙᓪᓕᐊᔾᔪᑕᐅᓂᕐᒧᑦ ᓄᓇᖓᓂ ᐱᓕᕆᔨᐅᔪᓄᑦ 

ᐃᑲᔫᓯᐊᖅᑖᕆᓯᒪᔭᑐᖃᕆᔭᖏᓐᓂᒃ, ᐱᓕᕆᔨᐅᖏᓐᓇᕐᓂᖏᓄᑦ.  

ᑕᒪᓐᓇᓕᑦᑕᐅᖅ ᓄᓇᒋᖕᒥᒐᑦᑎᒍᑦ! 

ᑕᐃᒪᐃᓛᒃ, ᐊᐱᕆᓕᖅᐳᒍᑦ ᐃᓕᔅᓯᓐᓂᒃ ᐃᑲᔪᖅᓱᐃᖁᕙᔨᓪᓗᑕ ᐅᕙᑦᑎᓐᓂᒃ ᐊᖏᖃᑎᒌᒐᓱᐊᐅᖅᑎᐅᔪᓂᒃ 

ᐱᓕᕆᔨᓂᒃ, ᓵᒧᐊᕐᓂᐊᓕᕐᒥᑎᓪᓗᒋᑦ ᓯᑎᐱᕆᐅᓂᐊᖅᑐᒥ. ᐃᑲᔪᖅᓱᖅᑕᐅᔭᕆᐊᖃᕐᓂᐊᕋᑦᑕ 

ᐸᐸᑦᑎᒋᐊᕈᒪᓂᖅ ᑕᐃᒃᑯᓂᖓ ᐲᔭᖅᑕᐅᔪᒪᓕᖅᑐᓂᒃ, ᐊᖏᕈᑎᓂᒡᓗ ᑎᑭᐅᑎᔪᓐᓇᕈᒪᓪᓗᑎᒃ, 

ᐃᒃᐱᒍᓱᑦᑎᐊᕐᓂᐊᖅᑐᓂᒃ ᓄᓇᓕᖕᒥ ᐱᓕᕆᔨᐅᔪᓂᒃ - ᐃᑲᔫᑕᐅᓗᑎᒃ ᓄᓇᑦᑎᓐᓂᒃ 

ᐱᕈᖅᑎᑦᑎᕙᓪᓕᐊᖃᑕᐅᓂᕐᒥᒃ! 

ᑐᑭᓯᒋᐊᑦᑎᐊᒃᑲᓐᓂᕈᒪᒍᕕᑦ, ᐊᑏᑐᖅ ᐅᖃᕐᕕᒋᓂᐊᖅᐸᐃᑦ ᐊᖏᖃᑎᒌᒐᓱᐊᖅᑎᐅᖃᑕᐅᔪᓄᑦ ᐃᓚᒋᔭᐅᔪᑦ.  

ᑕᐱᕆᒡᓗᑕ,  

ᐊᖏᖃᑎᒌᓱᐊᖅᑎᐅᓂᕐᒧᑦ ᐱᓕᕆᔩᑦ 

ᓲ ᐄᕕᕆ - Sue Avery 

BᐋB  Bᐅᕉᓖ - Bob Brouillett 

ᑲᐃᓪ ᓇᐅᓚᓐ - Kyle Nowlan 

 

ᑐᕇᓯ ᐅᕌᒻ -Tracey Oram, ᓄᓇᕗᒻᒥ 

ᐱᓕᕆᔨᑦ ᑲᑐᔾᔨᖃᑎᒋᖏᓐᓂᒃ NEU-ᑯᑦ 

Dᐊᓂᐊᓪᓚ- ᑭᓐᓯᐊᓚ Daniel Kinsella, 

ᐃᓄᓕᒫᖅᓯᐅᑎᓂᒃ ᐱᔨᑦᑎᕋᐃᔩᑦ 

ᑲᑐᔾᔨᖃᑎᒌᖏᑦ ᑲᓇᑕᒥ PSAC-ᑯᑦ 

 

 


